



	
	

	
	

	Page:Kajawen 09 1928-02-01.pdf/15

	
		From Wikisource

		


		

		
		

		Jump to navigation
		Jump to search
		This page has not been proofread. 
꧋ꦯꦼꦩꦂ꧇ ꦲꦫ꧈ꦠ꧉ꦲꦤꦏ꧀ꦭꦺꦴꦫꦺꦴ꧈ꦒꦼꦩ꧀ꦧ꧀ꦭꦸꦁꦭꦺꦴꦫꦺꦴ꧈ꦏꦧꦺꦃꦏꦧꦺꦃꦥꦝꦔꦿꦶꦠꦶꦏ꧀ꦩꦫꦁꦮꦺꦴꦁꦠꦸꦮ꧈ꦮꦺꦴꦁꦠꦸꦮꦲꦭꦲꦭꦩꦭꦠ꧀ꦠꦶ꧈ꦮꦺꦴꦁꦠꦸꦮꦮꦗꦶꦧ꧀ꦢꦶꦒꦸꦒꦸꦠꦸꦠꦸꦂꦫꦼ꧉

꧋ꦓꦫꦺꦁ꧇ ꦱꦶꦁꦢꦶꦒꦸꦒꦸꦏꦸꦮꦶꦫꦏ꧀ꦥꦶꦠꦸꦠꦸꦂꦱꦶꦁꦧꦼꦕꦶꦏ꧀꧈ꦢꦸꦢꦸꦥꦶꦠꦸꦠꦸꦂꦱꦶꦁꦲꦺꦴꦫꦲꦺꦴꦫ꧉ꦭꦩꦸꦤ꧀ꦲꦤꦮꦺꦴꦁꦠꦸꦮꦩꦸꦭꦁꦩꦫꦁꦲꦤꦏ꧀ꦏꦼꦱꦸꦥꦪꦔ꧀ꦭꦏꦺꦴꦤ꧀ꦤꦶꦲꦭ꧈ꦲꦶꦏꦸꦥꦤ꧀ꦠꦼꦱ꧀ꦢꦶꦪꦸꦤ꧀ꦢꦁꦔꦏꦼꦩꦭꦲꦼꦏꦠ꧀ꦮꦤꦏꦶꦫꦸꦤ꧀꧈ꦏꦉꦧꦺꦤ꧀ꦢꦶꦒꦢꦫꦸꦗꦏ꧀ꦥꦺꦴꦭꦺꦴ꧉

꧋ꦯꦼꦩꦂ꧇ ꦭꦃ꧈ꦲꦶꦏꦶꦧꦺꦴꦕꦃꦪꦺꦤ꧀ꦮꦶꦱ꧀ꦏꦸꦂꦱꦸꦱ꧀ꦲꦺꦴꦭꦺꦃꦲꦼꦱꦼꦏꦺꦴꦭꦃ꧉ꦲꦶꦛꦶꦏ꧀ꦲꦶꦛꦶꦏ꧀ꦲꦉꦥ꧀ꦔꦽꦏꦺꦱ꧀ꦮꦺꦴꦁꦠꦸꦮ꧉ꦏꦸꦫꦁꦏꦧꦼꦤꦼꦂꦫꦤ꧀ꦱꦛꦶꦛꦶꦏ꧀ꦧꦲꦼ꧈ꦮꦶꦱ꧀ꦥꦝꦔꦸꦩꦤ꧀ꦲꦸꦩꦤ꧀꧉ꦲꦶꦪ꧈ꦩꦸꦤꦶꦪꦩꦤꦺꦃ꧉... ꦢꦏ꧀ꦱꦸꦥꦠꦤ꧀ꦤꦶꦏꦺꦴꦮꦼ꧉

꧋ꦓꦫꦺꦁ꧇ ꦮꦛꦃ꧈ꦮꦛꦃ꧈ꦮꦛꦃ꧉ꦲꦶꦏꦶꦤꦺꦏ꧀ꦥꦿꦶꦪꦪꦶꦱꦼꦥꦸꦃ꧉ꦒꦸꦭꦁꦒꦸꦭꦔꦤ꧀ꦤꦼꦩꦸꦁꦲꦉꦥ꧀ꦚꦸꦥꦠ꧀ꦠꦤ꧀ꦤꦶꦲꦤꦏ꧀꧉ꦲꦺꦴꦫꦲꦶꦭꦺꦴꦏ꧀ꦭꦺꦴ꧈ꦚꦸꦥꦠ꧀ꦠꦤ꧀ꦤꦶꦲꦤꦏ꧀ꦏꦸꦮꦼ꧉

꧋ꦦꦼꦠꦿꦸꦏ꧀꧇ ꦲꦶꦪ꧈ꦕꦶꦏ꧀ꦧꦺꦤ꧀꧈ꦪꦺꦤ꧀ꦫꦩꦱꦶꦢꦚꦸꦥꦠ꧀ꦠꦤ꧀ꦤꦶ꧉ꦲꦪꦺꦴꦥꦝaudientie ꦚꦁꦲꦼꦁꦒꦺꦴꦤ꧀ꦤꦼꦢꦲꦺꦴꦏꦼ꧈ꦏꦉꦧ꧀ꦧꦺꦤ꧀ꦫꦩꦢꦶꦱꦶꦠꦃꦢꦲꦺꦴꦏꦼ꧉

꧋ꦯꦼꦩꦂ꧇ ꦲꦶ꧈ꦲꦶ꧈ꦲꦶ꧉ꦉꦩ꧀ꦧꦸꦒ꧀ꦒꦼꦥꦠꦶꦁꦕ꧀ꦭꦼꦩꦺꦴꦁ꧈ꦩꦸꦁꦥꦝꦩꦔꦫꦃꦥꦠꦶꦤꦼꦮꦺꦴꦁꦠꦸꦮ꧉ꦲꦥꦏꦺꦴꦮꦼꦥꦝꦠꦼꦒꦪꦺꦤ꧀ꦲꦏꦸꦏꦥꦶꦂꦫꦤ꧀꧈ꦲꦥꦏꦺꦴꦮꦼꦩꦼꦤ꧀ꦠꦭ꧈ꦪꦺꦤ꧀ꦲꦏꦸꦩꦠꦶꦏꦭꦶꦉꦤ꧀꧉

꧋ꦓꦫꦺꦁ꧇ ꦭꦺꦴ꧈ꦪꦲꦺꦴꦫꦠꦼꦒꦔꦺꦴꦤꦺꦴ꧈ꦤꦶꦁꦲꦏꦸꦫꦏ꧀ꦏꦺꦴꦝꦶꦱꦶꦏ꧀ꦏꦶ꧉ꦩꦲꦸꦱ꧀ꦭꦶꦫꦤꦼꦫꦩ꧈ꦫꦏ꧀ꦲꦉꦥ꧀ꦚꦸꦥꦠ꧀ꦠꦤ꧀ꦤꦶꦲꦏꦸꦏꦫꦺꦴꦱꦶꦦꦼꦠꦿꦸꦏ꧀꧉ꦲꦥꦚꦸꦥꦠ꧀ꦠꦤ꧀ꦤꦶꦲꦶꦏꦸꦲꦺꦴꦫꦤꦿꦗꦁꦲꦂꦠꦶꦏꦼꦭ꧀ꦱꦶꦁꦲꦸꦤꦶꦤꦼꦩꦁꦏꦼꦤꦼ꧇ꦱꦶꦫꦲꦗꦤꦼꦒꦏ꧀ꦲꦏꦼꦲꦤꦏ꧀꧉.. ꦢꦢꦶꦪꦺꦤ꧀ꦏꦺꦴꦮꦼꦱꦶꦢꦚꦸꦥꦠ꧀ꦠꦤ꧀ꦤꦶ꧈ꦲꦶꦏꦸꦠꦼꦠꦼꦥ꧀ꦤꦿꦗꦁꦲꦁꦒꦼꦂ꧉ꦩꦤꦸꦠ꧀ꦲꦢꦶꦊꦏꦸꦢꦸꦢꦶꦱꦼꦏꦺꦴꦉꦱ꧀꧈ꦠꦼꦫꦸꦱ꧀ꦢꦶꦥꦿꦺꦥꦺꦤ꧀ꦠꦶꦦ꧀꧉

꧋ꦦꦼꦠꦿꦸꦏ꧀꧇ ꦮꦝꦸꦃ꧈ꦏꦺꦴꦮꦼꦱꦲꦶꦏꦶꦠꦼꦏꦮꦶꦱ꧀ꦲꦥꦭ꧀ꦩꦼꦚꦁꦮꦺꦠ꧀꧈ꦲꦥꦮꦶꦱ꧀ꦱꦶꦢꦱꦼꦏꦺꦴꦭꦃꦩꦼꦚꦁ꧇ ꦲꦸꦏꦼꦱꦼꦏꦸꦭ꧀꧈ꦕꦭꦺꦴꦤ꧀ꦩꦉꦏ꧀ꦩꦺꦱ꧀ꦠꦼꦂ꧈ꦔꦺꦴꦤꦺꦴꦏꦲꦼ꧉

꧋ꦓꦫꦺꦁ꧇ ꦩꦼꦱ꧀ꦛꦶ ꦠ꧉ꦩꦭꦃꦲꦏꦸꦮꦶꦱ꧀ꦝꦸꦂꦭꦺꦴꦥꦼꦤ꧀ꦔꦮꦼꦌꦱ꧀ ꦭꦃ꧈ꦮꦺꦴꦁꦥꦸꦠꦿꦤꦼꦫꦩ꧉ꦫꦏ꧀ꦲꦶꦪ꧇ ꦠ꧇ ꦩ꧉

꧋ꦯꦼꦩꦂ꧇ ꦲꦶꦪꦧꦼꦤꦼꦂ꧉ꦲꦶꦏꦸꦧꦺꦴꦕꦃꦧꦒꦸꦱ꧀꧈ꦔꦼꦠꦺꦴꦏ꧀ꦲꦺꦠꦺꦴꦏ꧀ꦲꦏꦼꦲꦺꦴꦭꦺꦃꦲꦼꦢꦶꦫꦒꦢꦶꦮꦺꦴꦁꦠꦸꦮ꧉ꦏꦕꦁꦩꦺꦴꦁꦱꦤꦶꦁꦒꦭ꧀ꦭꦭꦚ꧀ꦗꦂꦫꦤ꧀꧈ꦧꦥꦏ꧀ꦤꦼꦢꦢꦶꦥꦿꦶꦪꦪꦶꦒꦼꦝꦼ꧈ꦲꦤꦏ꧀ꦏꦼꦕꦭꦺꦴꦤ꧀ꦩꦺꦴꦱ꧀ꦠꦼꦂ꧉

꧋ꦓꦫꦺꦁ꧇ ꦱ꧀ꦭꦶꦫꦩꦸ꧇ ꦏ꧀ꦭꦺꦝꦼꦁ꧈ꦩ꧉ꦩꦺꦴꦱ꧀ꦠꦼꦂꦩꦺꦴꦤꦺꦴꦫꦏ꧀ꦧꦁꦱꦤꦼꦧꦸꦩ꧀ꦧꦸ꧈ꦢꦢꦶꦒꦺꦱꦺꦃꦏꦫꦺꦴꦩꦺꦱ꧀ꦠꦼꦂ꧉ꦤꦺꦏ꧀ꦩꦺꦱ꧀ꦠꦼꦂꦏꦸꦮꦶꦠꦸꦏꦁꦲꦢꦺꦴꦭ꧀ꦏꦂꦕꦶꦱ꧀ꦥꦱꦂ꧈ꦢꦢꦶꦒꦮꦼꦪꦤ꧀ꦤꦼꦔ꧀ꦭꦸꦩ꧀ꦥꦸꦏ꧀ꦲꦏꦼꦝꦸꦮꦶꦠ꧀꧉

꧋ꦯꦼꦩꦂ꧇ ꦭꦃ꧈ꦲꦶꦏꦸꦥꦼꦥꦼꦛꦶꦁꦔꦤ꧀ꦤꦶꦁꦲꦤꦏ꧀ꦭꦤꦁ꧉ꦥꦶꦤ꧀ꦠꦼꦂꦔ꧀ꦭꦸꦩ꧀ꦥꦸꦏ꧀ꦲꦏꦼꦝꦸꦮꦶꦠ꧀꧈ꦏꦼꦤꦏꦁꦒꦺꦴꦔꦸꦭꦸꦂꦮꦺꦴꦁꦠꦸꦮ꧉

꧋ꦦꦼꦠꦿꦸꦏ꧀꧇ ꦲꦺꦭꦺꦴ꧈ꦠꦼꦏꦩꦺꦭꦶꦏ꧀ꦏꦼꦥꦿꦶꦧꦢꦶ꧉ꦝꦸꦮꦶꦠ꧀ꦏꦁꦢꦶꦏ꧀ꦭꦸꦩ꧀ꦥꦸꦏ꧀ꦲꦏꦼꦲꦶꦏꦸꦫꦏ꧀ꦏꦒꦸꦔꦤ꧀ꦤꦶꦁꦤꦒꦫ꧈ꦲꦺꦴꦫꦏꦼꦤꦢꦶꦪꦁꦒꦺꦴꦱꦏꦂꦱꦏꦂꦱꦤꦺꦏꦶ꧉ꦱꦼꦠꦿꦺꦁꦥꦼꦂꦝꦸꦧ꧀ꦭꦼꦁ꧈ꦢꦶꦪꦸꦭꦸꦂꦫꦏꦼꦚꦁꦮꦺꦴꦁꦠꦸꦮ꧉ꦱꦧꦧ꧀ꦩꦺꦱ꧀ꦠꦼꦂꦫꦼꦮꦶꦱ꧀ꦩꦔꦤ꧀ꦒꦗꦶꦃ꧈ꦱꦱꦱꦶꦠꦼꦭꦸꦁꦥꦸꦭꦸꦃꦗꦼꦗꦼꦒ꧀꧉.. ꦱ꧀ꦭꦶꦫꦩꦸꦏꦸꦮꦶꦏꦼꦤꦲꦸꦏꦶꦭ꧀꧈ꦫꦩ꧉ꦤꦺꦏ꧀ꦲꦤꦏ꧀ꦏꦼꦫꦢꦩꦔ꧀ꦭꦂꦱꦛꦶꦛꦶꦏ꧀ꦧꦲꦼ꧈ꦮꦸꦱ꧀ꦏꦸꦩꦼꦕꦼꦂꦲꦺꦴꦭꦺꦃꦲꦼꦲꦉꦥ꧀ꦩꦸꦥꦸ꧉ꦤꦔꦶꦁꦏꦺꦴꦱꦺꦴꦏ꧀ꦧꦭꦶꦤꦼ꧈ꦪꦺꦤ꧀ꦭꦸꦥꦸꦠ꧀ꦱꦛꦶꦛꦶꦏ꧀ꦧꦲꦼ꧈ꦩꦱ꧀ꦛꦶꦢꦶꦥꦼꦂꦏ꧀ꦭꦉꦁ꧉ꦩꦫ꧈ꦲꦥꦲꦢꦶꦭ꧀ꦲꦶꦏꦸ꧉

(ꦧꦝꦼꦏꦱꦩ꧀ꦧꦼꦠ꧀ꦠꦤ꧀)

꧋ꦥꦸꦤ꧀꧈R.S.꧉ꦑꦂꦠꦮꦂꦢꦪ꧉










[image: ]

[image: ]

Retrieved from "https://wikisource.org/w/index.php?title=Page:Kajawen_09_1928-02-01.pdf/15&oldid=894739"


		Category: 	Not proofread




	





	Navigation menu

	
		

	
		Personal tools
	

	
		
			English
	Not logged in
	Talk
	Contributions
	Create account
	Log in


		
	



		
			

	
		Namespaces
	

	
		
			Previous page
	Next page
	Page
	Discussion
	Image
	Index


		
	



			

	
	
		Jawa
	
	
		
		

		
	



		

		
			

	
		Views
	

	
		
			Read
	Edit
	View history


		
	



			

	
	
		More
	
	
		
		

		
	



			

	Search

	
		
			
			
			
			
		

	




		

	

	

	
		
	

	

	
		Navigation
	

	
		
			Main Page
	Scriptorium
	News
	Recent changes
	Random page
	Random book
	Help
	Donate


		
	



	

	
		Tools
	

	
		
			What links here
	Related changes
	Special pages
	Permanent link
	Page information
	Cite this page
	Get shortened URL
	Download QR code


		
	




	
		Print/export
	

	
		
			Create a book
	Printable version
	Download EPUB
	Download MOBI
	Download PDF
	Other formats


		
	



	







		 This page was last edited on 30 August 2021, at 14:42.
	Text is available under the Creative Commons Attribution-ShareAlike License;
additional terms may apply.
See Terms of Use for details.



		Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Mobile view



		[image: Wikimedia Foundation]
	[image: Powered by MediaWiki]






